
Prishtine, me 14 korrik 2014
Nr. ref.: RK676/14

AKTVENDIM PER PAPRANUESHMERI

ne

Rastin Nr. KI71/14

Parashtrues

Asllan Bahtiri

Vleresimi i kushtetutshmerise se Aktgjykimit te Gjykates se Apelit te
Kosoves ne Prishtine, AA. nr. 404/2013, te 4 marsit 2014

GJYKATA KUSHTETUESE E REPUBLlKES SE KOSOvES

e perbere nga:

Enver Hasani, kryetar
Ivan Cukalovic, zevendeskryetar
Robert Carolan, gjyqtar
Altay Suroy, gjyqtar
Almiro Rodrigues, gjyqtar
Snezhana Botusharova, gjyqtare dhe
Arta Rama- Hajrizi, gjyqtare

Parashtruesi i kerkeses

1. Kerkesa eshte dorezuar nga z. AsIlan Bahtiri (ne tekstin e metejme:
parashtruesi i kerkeses), me vendbanim ne Prishtine.



Vendimi i kontestuar

2. Parashtruesi i kerkeses e konteston Aktgjykimin e Gjykates se Apelit te Kosoves
ne Prishtine, AA. nr. 404/2013, te 4 marsit 2014, i eili i ishte dorezuar
parashtruesit te kerkeses me 14prill 2014.

Objekti i \!eshtjes

3. Objekt i <;eshtjeseshte vleresimi i kushtetutshmerise se Aktgjykimit te Gjykates
se Apelit te Kosoves ne Prishtine, AA.nr. 404/2013, te 4 marsit 2014, i eili sipas
pretendimeve te parashtruesit te kerkeses, kishte shkelur nenin 54 [Mbrojtja
Gjyqesore e te Drejtave] te Kushtetutes se Republikes se Kosoves.

Baza juridike

4. Kerkesa bazohet ne nenin 113.7 te Kushtetutes se Republikes se Kosoves Cne
tekstin e metejme: Kushtetuta), nenin 47 te Ligjit per Gjykaten Kushtetuese te
Republikes se Kosoves, Nr. 03/L-121 Cne tekstin e metejme: Ligji), dhe ne
rregullin 56 te Rregullores se punes te Gjykates Kushtetuese te Republikes se
Kosoves Cnetekstin e metejme: Rregullorja e punes).

Procedura ne Gjykaten Kushtetuese

5. Me 14 prill 2014, parashtruesi i kerkeses e dorezoi kerkesen ne Gjykaten
Kushtetuese te Republikes se Kosoves Cnetekstin e metejme: Gjykata).

6. Me 6 maj 2014, Kryetari, me Vendimin Nr. GJR. KI71/14, eaktoi gjyqtarin
Robert Carolan gjyqtar raportues. Te njejten dite, Kryetari, me Vendimin Nr.
KSH. KI71/14, eaktoi Kolegjin shqyrtues, te perbere nga gjyqtaret: Snezhana
Botusharova Ckryesuese),Kadri Kryeziu dhe Arta Rama-Hajrizi.

7. Me 23 maj 2014, Gjykata e njoftoi parashtruesin e kerkeses dhe Gjykaten e
Apelit te Kosoves ne Prishtine per regjistrimin e kerkeses.

8. Me 26 qershor 2014, gjyqtari Kadri Kryeziu e njoftoi me shkrim Gjykaten
lidhur me kerkesen e tij per perjashtimin e tij nga seaneat e keshillimeve per
periudhen qershor - korrik 2014, derisa Gjykata te vendose per pretendimet e
ngritura kunder tij.

9. Me 26 qershor 2014, Kryetari i Gjykates me Vendimin Nr. KSH. KI71/14, e
zevendesoi gjyqtaren Snezhana Botusharova kryesuese te Kolegjit shqyrtues
dhe ne vendin e saj eaktoi gjyqtarin Altay Suroy. Me te njejtin vendim, Kryetari
i Gjykates e zevendesoi gjyqtarin Kadri Kryeziu si anetar te Kolegjit shqyrtues
dhe ne vend te tij eaktoi gjyqtaren Snezhana Botusharova.

10. Me 26 qershor 2014, pas shqyrtimit te raportit te gjyqtarit raportues Robert
Carolan, Kolegji shqyrtues i perbere nga gjyqtaret: Altay Suroy Ckryesues),
Snezhana Botusharova dhe Arta Rama- Hajrizi, i rekomandoi Gjykates ne
perberje te plote papranueshmerine e kerkeses.

Permbledhja e fakteve

11. Me 4 shkurt 2012, parashtruesi i kerkeses kishte aplikuar ne konkursin e
publikuar lidhur me ndarjen e banesave ne Komunen e Prishtines, te cilat
Komuna i jep me qira per familjet e deshmoreve, invalideve dhe veteraneve te
Ushtrise Glirimtare te Kosoves (ne tekstin e metejme: UGK).

12. Me 18 maj 2012, Komisioni per dhenien e banes ave me qira i Komunes se
Prishtines per familjet e deshmoreve, invalideve dhe veteraneve te UGK-se,
kishte shpallur ne tabelen e shpalljeve listen e perfituesve te banesave, ne te
cilen nuk ishte radhitur parashtruesi i kerkeses.

13. Me 21 maj 2012, parashtruesi i kerkeses ushtroi ankese me numer 02.360-
4965/1, kunder "Listes prioritare" te publikuar ne tabelen e shpalljeve.

14. Me 2 korrik 2012, me Vendimin e shkalles se dyte te Komisionit per shqyrtimin
e ankesave, nr. 02-360-4965/2012, te 2 korrikut 2012, eshte refuzuar ankesa e
parashtruesit te kerkeses dhe eshte vertetuar vendimi i komisionit te shkalles se
pare per vleresimin dhe perzgjedhjen e familjeve perfituese te banesave te
dedikuara per familjet e deshmoreve dhe te invalideve.

15. Me 12 nentor 2012, parashtruesi i kerkeses paraqiti padi per anulimin e
Vendimit administrativ te shkalles se dyte te Komisionit per shqyrtimin e
ankesave, nr. 02-360-4965/2012, te 2 korrikut 2012.

16. Me 1 tetor 2013, duke vendosur lidhur me padine e parashtruesit te kerkeses,
Gjykata Themelore ne Prishtine - Departamenti per c;eshtje administrative, me
Aktgjykimin A. nr. 1332/2012, te 1 tetorit 2013, refuzoi si te pabazuar
kerkesepadine e parashtruesit te kerkeses, me te cilen ka kerkuar qe te anulohet
Vendimi i se paditures, Komunes se Prishtines - Komisionit per ndarjen e
banesave, nr. 02-360-4965/2012, te 2 korrikut 2012, me arsyetimin si ne vijim:

"... Nga deshmite e nxjerra nga Komisioni gjate vizites se paditesit si dhe
deshmive te dorzuara ne aplikacion, kane konstatuar se i njejti nuk i ka
plotesuar kushtet per ndarje te baneses dhe se nuk ka marre numer te
mJaftueshem te pikeve nga shkaku se eshte vetem nje anetare dhe nuk ka
arrit piket e mjaftueshme per tu ranguar ne listen efituesve te banesave ..."

17. Kunder Aktgjykimit te Gjykates Themelore ne Prishtine - Departamenti per
c;eshtje administrative, A. nr. 1332/2012, te 1 tetorit 2013, parashtruesi 1

kerkeses me kohe ushtroi ankese ne Gjykaten e Apelit te Kosoves ne Prishtine.

18. Me 4 mars 2014, Gjykata e Apelit e Kosoves ne Prishtine, me Aktgjykimin AA.
nr.404/2013, e refuzoi si te pabazuar ankesen e parashtruesit te kerkeses dhe e
vertetoi Aktgjykimin e Gjykates Themelore ne Prishtine - Departamenti per
c;eshtjeadministrative, A. nr. 1332/2012, te 1 tetorit 2013, me arsyetimin si ne
VIJlm:

"... Qendrimin juridik te gjykates se shkalles se pare si te rregullt dhe te
bazuar ne ligj ne tersi e aprovon edhe kjo gjykate, per arsye se aktgjykimi i
atakuar nuk eshte perfshire me shkelje qenesore te dispozitave te ligjit per

konfiiktin administrativ, te eilat shkelje gjykata e shkalles se dyte i heton
sipas detyres zyrtare ne baze te nenit 49 te LKA -se. Sa i perket
pretendimeve ankimore te paditeses se gjykata e shkalles se pare ka bere
shkelje te dispozitave te Ligjit per Konfliktin Administrativ, ky pretendim
nuk qendron meqe gjykata ka shqyrtuar padine, fillimisht e ka derguar
padine perfaqesuesit te s paditures ne pergjigje ne padi, pastaj ka eaktuar
seaneen e shqyrtimit kryesor, ka nxjerr prova te mjaftueshme, qe do te
thote se gjate vleresimit gjykata e shkalles se pare nuk ka bere shkelje te
dispozitave te LKA -se...".

Pretendimet e parashtruesit te kerkeses

19. Parashtruesi i kerkeses pretendon se "i eshte shkelur e drejta ne mbrojtje
gjyqesore te te drejtave nga neni 54 i Kushtetutes, sepse gjykatat nuk kane
vleresuar drejte kerkesen e ankuesit".

20. Ne baze te tere asaj qe eshte paraqitur ne kete kerkese, parashtruesi i kerkeses
kerkon nga Gjykata Kushtetuese e Republikes se Kosoves qe:

"Te vleresohet qe i eshte shkelur e drejta ne ndarjen e baneses, sz nga
Komuna e Prishtines, ashtu edhe nga gjykatat".

"Nuk eshte respektuar Rregullorja dhe nuk eshte vleresuar ligjshmeria nga
gjykatat".

Pranueshmeria e kerkeses

21. Gjykata veren se ne menyre qe te jete ne gjendje te gjykoje kerkesen e
parashtruesit, ajo duhet se pari te shqyrtoje nese parashtruesi i kerkeses i ka
permbushur kriteret per pranueshmeri te pereaktuara me Kushtetute dhe te
speeifikuara me tej ne Ligjdhe ne Rregullore te punes.

22. Ne kete drejtim, Gjykata i referohet nenit 113.7 te Kushtetutes, i cili parasheh:

"Individet jane te autorizuar te ngrene shkeljet nga autoritetet publike te te
drejtave dhe lirive te tyre individuale, te garantuara me Kush tetu te,
mirepo vetem pasi te kene shteruar te gjitha mjetet juridike te pereaktuara
me ligj".

23. Gjykata i referohet edhe nenit 48. te Ligjit, i cili parasheh:

"Parashtruesi i kerkeses ka per detyre qe ne kerkesen e tij te qartesoj
saktesisht se cilat te drejta dhe liri pretendon se i jane eenuar dhe eili eshte
akti konkret i autoritetit publik te cilin parashtruesi deshiron ta kontestoj".

24. Per me teper, Gjykata i referohet rregullit 36 (2) b) te Rregullores se punes, i
cili parasheh:

,,(2) Gjykata do te rejuzoje nje kerkese si qartazi te pabazuar, nese bindet
se:

b) faktet e paraqitura ne asnje menyre nuk e arsyetojne pretendimin per
shkeljen e njii tii drejte kushtetuese".

25. Pas shqyrtimit te pretendimeve te parashtruesit te kerkeses per shkelje lidhur
me aplikimin e gabuar te se drejtes materiale dhe te Rregullores se Komunes
lidhur me menyren e vleresimit, Gjykata Kushtetuese thekson se nuk eshte
gjykate e apelit kur shqyrtohen vendimet e nxjerra nga gjykatat e rregullta. Roli
i gjykatave te rregullta eshte te interpretojne ligjin dhe te zbatojne rregullat
perkatese te se drejtes procedurale dhe materiale (shih mutatis mutandis,
Garcia Ruiz kunder Spanjiis [GC], nr 30544/996, par. 28, Gjykata Evropiane
per te Drejtat e Njeriut [GJEDNJ] 1999-1).

26. Aktgjykimi i Gjykates Themelore ne Prishtine - Departamenti per <;eshtje
administrative, A. nr. 1332/2012, i 1 tetorit 2013, dhe Aktgjykimi i Gjykates se
Apelit te Kosoves ne Prishtine, AA.nr. 404/2013, i 4 marsit 2014, ne arsyetimet
e tyre shpjegojne ne detaje arsyet per zbatimin e rregullave perkatese te se
drejtes procedurale dhe materiale si dhe menyren e vleresimit sipas rregullores
ne procesin e ndarjes se banesave dhe u japin pergjigje ketyre pretendimeve te
parashtruesve te kerkeses.

27. Gjykata Kushtetuese thekson se parashtruesi i kerkeses nuk ka paraqitur
ndonje deshmi prima facie qe tregon shkeljen e te drejtave te tij kushtetuese
(shih Vanek kundiir Republikiis Sllovake, Vendimi i GJEDNJ-se ne lidhje me
pranueshmerine e kerkeses, nr. 53363/99, i 31 majit 2005).

28. Ne kete rast, parashtruesit te kerkeses i jane ofruar mundesi te shumta qe ta
paraqese rastin e tij dhe te kontestoje interpretimin e ligjit per te cilin
konsideron se eshte i pasakte, para Komisionit te Komunes se Prishtines per
ndarjen e banesave, Komisionit per shqyrtimin e ankesave, Gjykates Themelore
ne Prishtine dhe Gjykates se Apelit ne Prishtine. Pas shqyrtimit te procedures
ne teresi, Gjykata Kushtetuese nuk ka vertetuar se procedurat perkatese, ne
<;faredomenyre, kane qene te padrejta apo arbitrare (shih, mutatis mutandis,
Shub kundiir Lituanisii, Vendimi i GJEDNJ-se ne lidhje me pranueshmerine e
kerkeses, nr. 17064, i 30 qershorit 2009).

29. Perfundimisht, kushtet per pranueshmeri nuk jane permbushur ne kete
kerkese. Parashtruesi i kerkeses ka deshtuar te theksoje dhe te mbeshtese me
deshmi pretendimet se me aktgjykimin e kontestuar i jane shkelur te drejtat
dhe lirite e garantuara me Kushtetute.

30. Rrjedhimisht, kerkesa eshte qartazi e pabazuar dhe duhet te deklarohet e
papranueshme, ne pajtim me rregullin 36 (2) b) te Rregullores se punes.

PER KETO ARSYE

Gjykata Kushtetuese, ne pajtim me nenin 113, paragrafi 7 te Kushtetutes, nenet 20
dhe 48 te Ligjit dhe rregullin 36 (2) b) te Rregullores se punes, ne seancen e saj te
mbajtur me 26 qershor 2014, njezeri

VENDOS

I. TA DEKLAROJE kerkesen te papranueshme;

II. T'UA KUMTOJE kete vendim paleve;

III. TA PUBLIKOJE kete vendim ne Gazeten Zyrtare, ne pajtim me nenin
20. 4 te Ligjit;

IV. Ky vendim hyn ne fuqi menjehere.

